ЧЕЧЕНСКАЯ  РЕСПУБЛИКА

МБОУ «Ойсхарская СШ№2»

Гудермесского муниципального   района

Йиллина мероприяти

" Стела1ад», «Орга», «Вайнах» вайгахь хьошалг1ахъ"
Хьехархой: Албасова К.О., Курбановыа Я.И.

 «Стела1ад», «Орга», «Вайнах» журналехь хьошалг!ахъ.
1 алашо: дешархошна «Стела1ад» журналан чулацам к1орггера бовзийтар мотт, ешар шардар, журнал дешар марздар. Нохчийн оьзда г1иллакхаш довзийтар уьш лело 1амор.  Ден-ненан сий, лерам бан 1амор.
Даймохк беза, ларбан 1амор. Машарехьа къийсам латто 1амор.
Г1ирсаш: журналаш, суьрташ, кицанаш, чехкааларш, х1етал-металш, стихотворенеш, эшарш, телеграмма.
У рок д 1 аях 1 ар
1 урокан кеп д1ах1оттор.
Хьехархочун къамел.

- Таханлера вайн цхьаьнакхетар лерина ду нохчийн маттахь арадовлучу журналашах лаьцна. Уьш ду «Орга», «Вайнах», берийн журнал «Стела1ад». Церан кхолладаларан исторехлаьцна а, коьрта редакторш муьлш бу а дуьйцур ду вайна 5-чу классашкарчу дешархоша. 

Д1ахьошъерг. «Орга» журнал лаьцна дийцар.

«О́рга» — хӀора баттахь арадолу нохчийн литературан а, исбаьхьаллин а журнал ду. 

Журналас зорба туху байташ а, проза а, публицистика а, литературан а критикан а материалаш, историн а, Ӏилманийн а талламаш, кхийолу нохчийн яздархойс а, Ӏилманчашас а язйина хӀумнаш.

Журнал арахеца долийна 1958 шарахь. Цуьна коьрта редактораш бара бевзуш болу нохчийн яздархой: Мохьмад Мамакаев, Шайхи Арсанукаев, Алвади Шайхиев, Муса Ахмадов, 1ильман Юсупов.
Тахана журналан коьрта редактора ву яздархо, литературан критик, гочдархо Эльбрус Минкаилов.

Стихотворени «Ненан мотт»  д1айоьшур ю вайна Каимова Сабинас.
Стихотворени «Ненан мотт»

Ваккхарх со кхолламо 

Цу х1ордал дехьа,
Хиларх со мел генахь – 

Паначу махкахь, 

Кхолламо, бакъ-харцвеш, 

Чехорах мел со,
Оьздалла ларйийр ю 

Сайн ненан маттахь!

Сан нохчийн маттахь ду
Шовданийн илли,

Бохь лекхчу ламанийн

Баьццара дари.

Къонаха!- аьлла, ц1е

Хийланна тилла,

Иллешкахь уьш бийца,

Сан мотт, хьо ларий.

Ненан мот. хьоьца ю
Сан марзо, шорто. 

Хьа  ц1арах ма до ас 

Хьаьнцца дозалла. 

Халонна хьалха ахь 

Ца бетташ корта 

Кхиорна, хьуна ду 

Деган баркалла!
Д1ахьошверг: Стихотворени «Нохчийн мотт» д1айоьшур ю вайна Халитова Аминас.
Стихотворени «Нохчийн мотт»

Акха яр санна, и ца баьлла бацалахь, 

Боьжна бац стиглара,

эцна бац базарахь, 

Цхьаьнггера юхалург

баьккхина бацара – 

Кхоьллина хилла и вай

дайша азаллехь.

Ас лору дуьнен чохь

мел долу метганаш, 

Нохчийн могг - гуттар а

сан оьзда дозалла, 

1ожаллин цамгаро д1алаьцна,

метгахь 1аш,

Цу маттахь дийр ду ас 

весет а доьзале.

Цу маттахь нанас со

дуьххьара хьаьстина, 

Цу маттахь некъан дош

дадас а кхайкхийна. 

Цу матто, - уттаре гергарчу
сан сина -

Сан, генахь цхьа висча.

дог-ойла айина.
Д1ахьошъерг. «Вайнах» журналан истории.

«Вайнах» — хӀора баттахь арадолу нохчийн  журнал ду. 

Журнал арахеца долийна 1991 шарахь. Цуьна коьрта редактораш вара Алвади Шайхиев.  Муса Ахмадов, 1ильман Юсупов.
Тахана журналан коьрта редактора ву яздархо Муса Ахмадов.
Журналан 80 аг1о оьрсийн маттахь ю, 16 бен нохчийн маттахь яц. Цу т1ехь зорба туху вайн г1арабевлла болу яздархойн произведенеш. Нохчийн маттах, исторех, этикех лаьцна белхаш бу цу т1ехь. 
2003 шарахь литературни преми елла журналан. Оцу премин 1алашо яра говзачу яяздархойн, фольклор, нохчийн мотт толларан лаам хьалабаккха. 

2007 шарахь «Пресса-2007» выставкехь «Вайнах» журналана Гран-при елира.

Д1ахьошверг: Стихотворени «Тхан Нана-Нохчийчоь, къинт1ера яла» д1айоьшур ю вайна Жакуева Раянас.
Тхан Нана-Нохчийчоь, къинт1ера яла
Б1ешерийн буьрсачу дорцаша лиэкхна,
Къизачу мостаг1ийн ардангех лиэтта,
Ер юй хьо, Нохчийчоь, тхан къинош текхна?

 Гур дуй де хьан стиглахь маьрша малх кхетга?

Заманийн тулг1еша баьччанаш хуьйцу,
Мел вог1ург имаман тур доккхий кхочу.
Poгlepa т1ом  боьрзу доккхачу ц1ийца, 

Маршонах г1ан хуьлий, xlyттy хьо холча.

Арарчу мостаг1ийн кхерам д1абаьлча,
Барт бухий, сихло тхо вовшашна тиэба.
Дарж къовсу, х1онс къовсу, сийлаллин баьрче. 

Зуламийн боданехь Къизалла диэба.
Къийсамаш, къоланаш, ца доьрзу девнаш, - 

Ахь маццалц ловр бу-те тхан къинойн бала? 

Муо хьовза юьтуш яц хьан деган чевнаш. 

Тхан Нана-Нохчийчоь. къинт1ера яла!..

Д1ахьошъерг. «Стела1ад» журналах лаьцна дийцар.

«Стела1ад» журнал арадала доладелла 1986 - чу шарахь дуьйна. Цуьнан коьрта редактор вара 1имран Джанаралиев. Ткъа цуьнан декъашхой а бу дуккха говза накъостий.

Тхуна даггара баркалла ала лаьа «Стела1ад» журнал арахецначарна. Оха боккхачу лаамца йоьшу журналан хьекъале, самукъане xlopa a arlo. Цара тхан аьтто бо вайн г1иллакхаш довза а. деза а. Боккха чулацам болуш, доккха маь!на долуш, адмалла йовзуьйтуш, и ойуш, бакъо хестош, харцо емал еш - говза яздо журналан aг1онаш  т1ехь. Тхуна ч1ог1а мехала ду «Стела1ад» журналах пайдаэца йиш хилар.
Оха г!о дийр ду хьуна. «Стела1ад», кхин а хаза хила. Дала аьтто бойла «Стела1 ад» журнал кечдечарна.

Джамулаева Джамиляс вайна йоьшур ю ша Джанаралиев 1имранах лаьцна язйина реферат. 
Стихотворени «Стела1ад» Яшуркаев С. Язйина йолу д1айоьшур ю вайна Исламова Аминас.
Стихотворени «Стела1ад»

Бераш. ду шоь Маршалла!
Декъала а дойла шу!
Ловзуш, доьлуш машарна,
Дакар ирсе хуьлда шун.
Басарш сайн бес бесара Шуна аса къагор ду.
Ойла хьостуш эсала,
Дика довза 1амор ду.

Байташ, дийцарш, туьйранаш 

Шортта ду сан тоьлсашкахь 

Маьлхан з1аьнарш туьйдина,
Лахьийна вайн лаьмнашкахь.
Зевне иллеш шовданийн,
Ц1естан к1удалш юьззина.
Седарчий ду жовх!арийн

 Кисанашкахь буьйсанан.
Х1етал - металш шортта ду-

Шу дахарех кхетийта.
Буьйцуш ненан мотт а бу,
Шуна хазахетийта.
Сан доттаг1ий, дешархой,
Школехь, берийн бешахь, ц1ахь.
Довзалаш со, дешалаш,
Со -- шайн журнал «СтелаIад».

Стихотворени «Ц1ердош»  д1айоьшур ю вайна Асватова Линдас.
Ахь схьалаца муьлхха х1ума,
Х1оранна ю шен-шен ц1е.
Жижиг, гала, дама, дума,
Эчиг, дечиг, хи я ц1е.
 Цердош довза хир ду атта,
Диц на дахь ахь хаттар х1ун?
Масала: «И х!ун ю?» хатта.
Жоп ду: аре, 1ин я хьун.
Тарало ц1ердош адам хила,
Лор я пхьар, я нана, да.
Т1аккха хаттар хир ду мила?
Хала дац и дагадан.
Кхоь-диъ хир уьш я цул дукха:
1аннаш, хьаннаш, наной, дай.
Хеза вайна xlopa денна:
Хьенан? Стенай? Хьанна? Стена?
Хьан? Стен? – Кхузахь жоьпаш лахь 

Ц1ердош легадо-кха ахь.
Д1ахьошверг: Стихотворени «Билгалдош» д1айоьшур ю вайна.

Мерза, къаьхьа, муьста, к1он,
Хаза, ирча, дика, вон 

Ц1ердешнашна вай т1етуху.
Церан хаттар хир ду муха?
Зезаг муха ду? - К1айн, ц1ен,- 

Цуьнан билгало ю шен.
Мерза, муьста чам бу 1ожан,
Буьйра хуьлу торга, можа,- 

Билгало схьалоцу вай.
Т1аккха? Билгалдош!

-Х1ай - х1ай!
Д1ахьошверг: Стихотворени «Хандош» д1айоьшур ю вайна Музаева Радимас.

Хала дац хандешан маь1на гаи,
Дар - хилар ду иза къасторца хан.
Масалшна хьажа хьо кхуза я д1ога.
Х1ун до цо? Духу, т1екхета, д1адуьгу, воь. 

Талхаво, х1аллкво, ца дуьту доь.
Х1ун хуьлу? - Лелха, д!адолу, д!адов.
Х1ун до вай? Тийсало, къийсало, лов.

Д1ахьошверг. Кроссворд.

1. Хьалхарчу классехь лелош йолу нохчийн книга (абат)
2. Дуьххьара берана 1емаш берг (мотт)
3. Х1уманан дар гойтуш долу къамелан дакъа (хандош)
4. Х1ума билгалъеш долу къамелан дакъа (ц1ердош)
5. Х1уманан билгало гойтуш долу къамелан дакъа (билгалдош)

Дечу г1уллакхана т!ехь ч1ог1а ларам хилар (т1алам)

Д1ахьошъерг. Х1етал-металш.

XIетал -металш.
-Обарг санна, хьуьнах еха, берех кхоьру, бераш кхоьру.(6ух1а)
-Хи-дуьне, дуьне-эхарт,{ч1ара)
-Дуьнен чохь доцу 5 х1ума? {стигла волу лами, к1айн гомаш, маьждиган туьнталг, xloи1н  т1ам, лаьттина туху дог1а)
-Цхьана тхов к1еллахь вехаш волу 4 ваша {стол, когаш.)
-Хина т1ай, некъана накъост.(говр)
-Хьала ерзийча яьсса, охьа ерзийча юьзна.(пес)
-Говрал лекха, ж!аьлел - лоха.(нуьйр)
-Д1а хьуна, схьа- суна.(херх)
-1ай а школе уьду иза,
Аьхка хуьлу иза ц1ахь,
Амма еъча дашо 1уьйре,
Карайо и хьан карахъ.{портфель)
- Базарахь  юхкуш а яц,
Ехчи гуш а яц.
Нахана юкъахь ч!ог1а мехала йолу х!ума.{г1иллакх)
-Коч-м яц и - луьста-м ю,

Адам дац и - дуьйцуш ю.
Хаал, хьйна и х1ун ю.(книга)

Д1ахьошверг. Чехкааларш.

Чехкаиларш
1. Къорза къийго, къехкойо к1айн къиг
2. Лакха кхевдинарг-лаха шершина
3. Къор кхокха къора кхойкху.
4. Зарзаран аз зевне дека.
5. Дагаран дата йогу,
6. Дагаран диг ца догу.
7. Цена чохь, цу ца соду.
8. Сан шар шуна, шун шура сунна.
9. Шина чиркхан 2 шиша,
Шина шичин 2 йиша.
10. Букъ к1айн къиг, мукъ буткъа урс.
11. Со шершачохь, ча чу ца шерша,
12. Ча чу шершачохь, со чу ца шерша.

Д1ахьошъерг.  Стихотворени «Нана» д1айоьшур ю вайна Турлаева Раянас 

Стихотворени «Нана»

Д1ахьошъерг. Стихотворени «Нана» д1айоьшур ю вайна 
Стихотворени «Нана»

       Тхан, хаза нана,
Тхан, хьоме нана,
XIapa хаза дуьне 

Ахь тхуна делла.
Ма хаза хилла,
Ахь делла дуьне.
Хьо ирсе хуьлда,
Тхан хьоме нана.
Д1ахьошверг. Стихотворени «Хьоме нана»

          Шен сил а мерзаниг,

Малхал а хазаниг 

Х1ун хир ду дуьненчохь 

Хьол хьоме нана?!

Са чохь мел долчунна 

Ц1ий, дог, 1аь.

Ю нана.

Лаьтта т1ехь х1уммаъ дац 

Я цкъа а хир ма дац 

Хьол деза лара.

Д1ахьошверг. Илли «Сан хьоме нана» эр ду Турлаева Раянас.

Д1ахьошверг.  Тхуна даггара баркалла ала лаьа «Стела1ад» журнал арахецначарна. Оха боккхачу лаамца йоьшу журналан хьекъале, самукъане xlopa a arlo. Цара тхан аьтто бо вайн г1иллакхаш довза а. деза а. Боккха чулацам болуш, доккха маь!на долуш, адмалла йовзуьйтуш, и ойуш, бакъо хестош, харцо емал еш - говза яздо журналан aг1онаш  т1ехь. Тхуна ч1ог1а мехала ду «Стела1ад» журналах пайдаэца йиш хилар.
Оха г!о дийр ду хьуна. «Стела1ад», кхин а хаза хила. Дала аьтто бойла «Стела1 ад» журнал кечдечарна.
Хьехархо. Жам1 дар.

1.Бераш, вайн меропритятин ц1е х1ун  яра?
2.Муьлха журналан аг1онаш т1ехь болх бира вай?
3.Шуна муьлха журнал  хийти хаза? Х1унда?

Бераш, "Стела1ад", «Орга», «Вайнах» журналаш ч1ог!а мехала а, пайде а ду. Церан аг!онаш т!ехь дуккха а говза, хаза, хьекъале яздина х1уманаш ду. Оцу журналаш вай 1амадо г1иллакхе, оьзда, хьекъале, говза, шен Даймохк беза а, 1алашбан а, шен махкана пайде хила а. Вайна ч1ог1а оьшуш ду журнал "Стела1ад". Даимна доьшуш лелор ду вай иза.
   Со стешна ю  шу даккхий хилча, аша a rlo дийриг хиларх, журнал арахоьцучарна.
Дала атто бойла Джанаралиев 1имранан а, цуьнан декъашхойн а шайн болх бан, тхуна журнал "Стела1ад" латто а.

